
Javna ustanova «Služba za zapošljavanje Kantona Sarajevo» - Sarajevo, u skladu sa članom 9. stav 2. Zakona o posredovanju u zapošljavanju i socijalnoj sigurnosti nezaposlenih osoba u Kantonu Sarajevo («Službene novine Kantona Sarajevo», br. 4/04, 29/09 i 18/13), te Programom mjera za podsticaj zapošljavanja i održavanja više stope zaposlenosti u Kantonu Sarajevo u 2013.godini broj:02-05-16920-21.1/13 od 07.06.2013.godine i broj: 02-05-32505-21/13 od 26.12.2013.godine, sa načinom i kriterijima za realizaciju,  o b j a v l j u j e:
JAVNI POZIV NEZAPOSLENIM OSOBAMA
 DA SE PRIJAVE ZA UČEŠĆE U PROGRAMU OBUKE, PREKVALIFIKACIJE I DOKVALIFIKACIJE NEZAPOSLENIH OSOBA I SUFINANSIRANJE SREDNJOŠKOLSKOG OBRAZOVANJA
I
U cilju realizacije Programa mjera za podsticaj zapošljavanja i održavanja više stope zaposlenosti u Kantonu Sarajevo u 2013.godini, Javna ustanova «Služba za zapošljavanje Kantona Sarajevo» Sarajevo poziva nezaposlene osobe prijavljene na evidenciju nezaposlenih Kantona Sarajevo da se prijave za učešće u Programu obuke, prekvalifikacije i dokvalifikacije nezaposlenih osoba i sufinansiranje srednjoškolskog obrazovanja.
Cilj ovog programa je obuka, prekvalifikacija, dokvalifikacija i sticanje srednjoškolskog obrazovanja nezaposlenih osoba, odnosno sticanje znanja i vještina nezaposlenih osoba kako bi se poboljšale njihove mogućnosti za pronalazak zaposlenja.
II
U smislu ovog programa:
· Obuka je sticanje znanja i vještina za obavljanje složenijih poslova koji su srodni osnovnom zanimanju nezaposlene osobe ili su u vezi sa mogućnošću pokretanja samostalne djelatnosti;
· Prekvalifikacija je obrazovanje u kojem nezaposlena osoba stiče znanja i vještine za drugo zanimanje u odnosu na postojeće;
· Dokvalifikacija je stručno osposobljavanje u cilju postizanja većeg stepena znanja i vještina u okviru postojećeg zanimanja;
· Srednjoškolsko obrazovanje je završetak jednog razreda srednje škole.
Obuka, prekvalifikacija, dokvalifikacija i srednjoškolsko obrazovanje se može vršiti isključivo u ustanovama, centrima za obuku i drugim organizacijama koje su registrirane za ovu vrstu djelatnosti na području Kantona Sarajevo.
Ovim programom se neće finansirati obuka za strane jezike, informatiku i vozački ispit.
III
Planirana sredstva za realizaciju ovog programa iznose 120.000,00 KM i istim će biti obuhvaćeno najmanje 40 nezaposlenih osoba prijavljenih na evidenciju nezaposlenih u Kantonu Sarajevo. 
Visina odobrenih sredstava po jednoj nezaposlenoj osobi ne može biti veća od 3.000,00 KM.
Ako su troškovi obuke, prekvalifikacije, dokvalifikacije manji od 3.000,00 KM, JU „Služba za zapošljavanje Kantona Sarajevo“ Sarajevo će finansirati troškove u potpunosti, a ako su ovi troškovi veći od pomenutog iznosa JU „Služba za zapošljavanje Kantona Sarajevo“ Sarajevo će sufinansirati troškove sa 3.000,00 KM.
IV
Nezaposlene osobe koje žele učestvovati u ovom programu dužne su:
· podnijeti aplikaciju u roku predviđenom u javnom pozivu (aplikacija se može preuzeti na protokolu Službe u Ulici Đoke Mazalića 3, općinskim biroima ili sa web stranice www.juszzks.com.ba), 
· uz aplikaciju priložiti ovjerenu fotokopiju lične karte i uvjerenje općinskog biroa za zapošljavanje gdje je osoba prijavljena na evidenciju nezaposlenih,
· plan i program obuke, prekvalifikacije ili dokvalifikacije
· predračun obuke, prekvalifikacije ili dokvalifikacije kako bi JU „Služba za zapošljavanje Kantona Sarajevo“ Sarajevo po okončanju iste sredstva refundirala izvođaču.
V
Javna ustanova «Služba za zapošljavanje Kantona Sarajevo» - Sarajevo će sa nezaposlenim osobama koje budu obuhvaćeni Programom zaključiti ugovore kojima će biti regulisana sva prava i obaveze ugovornih strana, u skladu sa Programom.
VI
Javni poziv ostaje otvoren 7 dana od dana posljednjeg objavljivanja. Nepotpuni i neblagovremeni zahtjevi  neće se uzeti u razmatranje.
VII
Zahtjevi, sa potrebnom  dokumentacijom, podnose se neposredno ili preporučeno putem pošte Javnoj ustanovi «Služba za zapošljavanje Kantona Sarajevo» - Sarajevo,  Ulica Đoke Mazalića broj 3, sa napomenom: «Za Program obuke, prekvalifikacije i dokvalifikacije».
Dodatne informacije mogu se dobiti u Odjeljenju za poslove podsticanja u zapošljavanju,  na broj telefona  033/ 569-134 i 033/569-133 i na e-mail apz@juszzks.com.ba.

